’A Prucissioni

Un magicu sintimentu
accumuna li pirsuni

chi vannu a’ prucissioni.

Lu cori

‘nfirvuratu di fidi
leggiu si senti

e lu rusariu

arrifrisca li menti.

Si camina chianu
darreé lu Santu,
ognunu cu li so pinseri
e alucelu

arrivanu li prieri.

'A cannila si sciogghi lenta

e tu speri

chi Qualcunu

ti senta.

Tutti semu dda

a dumannari,

grazi pi’ campari.
Semu tutti

miseri e dulenti

e spiramu

chi dassupra sintissiru
i nostri lamenti.

A fidi &

luci di la vita

forza inflinita,

e balsamu di lu cori
quannu mori.

Sona 'na campana I’Avi Maria

"Na funtanedda

frisca d’acqua di muntagna,
ciavuru di balacu

e di sarsa

accutturata ‘nnu tianu,
‘na casa antica

cu 'na vancatedda,
quattru addini

'nni lu chianu,

'ma matri

cu lu fazzulettu

a 'mirriuni

di la porta

trasi e nesci

e s'affatica.

Picciliddi s’arruzzulianu
'mezzu lu fenu,

"u attareddu

& longu stinnicchiatu.
S'aspetta u patri

chi torna du sirvizu

pi calari la pasta

nnu quararu.

U ventu

arrifrisca e rufulia
mentri luntanu

sona na campana
I'Avi Maria.



Natali

'U Bammineddu
I'ucchiuzzi rapiu

e’a Madonna

a lu so pettu

cu amuri lu strinciu.
"Uvoi e l'asineddu
chianu chianu

lu quariavanu

e l'ancili supra la rutta
I'Alliluia

cantavanu.

Un magicu silenziu

lu munnu ammantava
mentri nnu celu

'na stidda lucenti

la genti cunnucia dda

dunni lu Missia nascia.

'Na tinirizza senza fini
li cori sciugghia

e tuttu lu munnu
s'addinucchiava
mentri

tra Giuseppi e Maria
lu Bammineddu

ridia.

Cristu 'ncruci’

Cristu ncruci

a mia fa’ tanta pena

e mi addumannu

si suffriri

pi’ niatri piccaturi

ni valia la pena.

Iddu, di la terra Criaturi,
vinni a dunari

a I'umanita lu so’ amuri.
Si pensu a chistu

lu me cori si rattrista

e mi vriognu

a nun essiri altruista.
Sunnu aperti

a lu duluri

li so vrazza

pronti

all'abbrazzari

di lu munnu ogni razza.
'Stu Cristu

tantu bonu e dulenti

li me piccati sempri

mi fa viniri in menti.
Allura a Iddu

pirdunu ju addumannu
e la so’ misericordia

mi raccumannu.



A Diu

O Patri Santu
allarga li to’ vrazza
biniditti

e cunsula ‘'sti poviri
afflitti.

La terra divintau

'na Babilonia

e la canzuni di 'amuri
ni li cori

chiti nun sona.

In famigghia si sta
senza parlari

e li figghi li cunsigghi
di li patri chiti

nun vonnu ascutari.

'A telivisioni, poi,
lu postu to’ occupau
e la sirinita ni’ li casi livau.

O Patri Santu
di to’ figghi nun ti scurdari
e di Tia facci 'nammurari.

Patri Misericurdiusu
nun ci abbannunari
e sutta lu mantu

di to’ Matri

fanni arriparari.

